
DIDZA’ GUSOL-LEE PABLO
YODZO COLOSAS

Pablo rugapé’ Dios bonachi queé’ Cristo nacu’é

Colosas ) ) _
1 Neda’, Pablo, naca’ gubaz queé’ Jesucristo tu’

ré’éné’ Dios cani, ate’ dzagabi’ bi'i béchi'ru’ Tim-
oteo neda’. 2 Rugapa’ Dios libf’ili’, zdali’ Colosas.
Ndcali’ bdchi’'tu’ réajlé’éli’ Cristo, en nacali’ quez
queé’ Dios. Rindbida’-né” Xuziru’ Dios uza’ ladxé’é
queéli’, en guné’ ga soa dxi icja ladxi'do’oli’.

Pablo rulidzé’ Dios, enré’ Lé’: “Xclenu’”

3 Rética’stu-né’ Dios, Xuzé Xanru’ Jesucristo:
“Xclenu” cate’ rulidztu’-né€’ Dios, en rinabitu-né’
bi guné’ queéli’ 4 tu’ biyénitu’ didza’ ca réajle’éli’
Jesucristo, en ca nadx{’ili’ ydgu’té nupa néquiguequi
quez queé’ Dios. > Cani runli’ tu’ runli’ 16za
le nuz6é’ Xanru’ queéli’ ni’ yehua’ yuba, 1é na’
biyénili’ que cate’ bé’lentu’ libl’'ili’ didza’, le naca
16za sT’ili’ ni’a que didza’ dxi’a. ¢ Didza’ dxi’a na’
bidxin queéli’ ca ridxin ca’ iduté yodzolio. Run
dxin, en raca liban que, iduté yodzolio, la’ tuz ca
racagazoali’,dzani’te garidxinté na’adza, cate’ni’
biydnili’, en bénbé’éli’iduté le ruza’ladxé’é queéru’
Dios. 7 Epafras, bonni’ nadxi’iru-né’, busédiné’
libf’ili’ 1é ni. Lé runlené€ netu’ tsozxdén dxin, en
racalené’ libf'ili’. Nd&qui€’ huen dxin idu queé’
Cristo. 8 Bonni’ ni gudixjoi'iné” netu’ ca nadxi’ili’
luza’ali’, ate’ runé’ Dios Bo’ L&’ayi ga gaca gunly’
cani.

9 Que Ié ni na’ netu’ ca’, dza ni'te ga ridxinté
na’a dza, tu’ réquibe’etu’ 1€ ni, biti’ ca’ rizéa dxitu’
rulidztu’-né’ Dios, en rindbitu’-né’ gacalené’ libi'ili’,
en guné’ ga gunbé’éli’ idu le ré’éni quéziné’ L&,
en gunné’ queéli’ yugu'té yol-la’ racada’, en yol-
la’ réajni’i le rigu’é Dios B6’ Ld’ayi ré’u. 10 Cani
rindbitu’-né’ para gaca gunli’ ca ral-la’ ilun nupa
néquiguequi queé’ Xanru’, gunli’ yugu'té le raza
ladx€’é L€', en séqui’li’ gunli’ yugu'té le naca dxi’a,
en gacard idu ca nunbé’€li-né’ Dios. 11 Rindbitu’-
né’ utipé’ ladxi’'li’, en gunné’ queéli’ yol-la’ hudca
idu queé’, para gaca gud’ ilenli’ yugu'té, en cézali’
zx0n ladxi’, en udzeja ladxi'li. 12 Lu yol-la’
rudzeja queéli’ guli’'guié’ Dios Xuz: “Xclenu™, tu’
bud6dé’lund’aru’ gata’ queéru’latajlu beni queé’,
en gunru’ tsozxén nupa néquiguequi quez queé’.
13Dios Xuz na’ bus6lé’ ré’ulu na’ nu rinnd bé’ lataj
chul-la, en budddé’ ré’'u ga na’ rinnd bé’é Zx{’ini
cazé’, Nu nadxi'iné’. 14Zx{'iné’ na’ hoa'ué’ ré’u, tu’
gutié€’ ulaz queéru’, ate’ buniti lahué’ ré’u ca naca
dul-la’ gubaga'ru’.

Nuhuddcaru’ tuz len Dios tu’ gutié’ Cristo uldz
queéru’

15 Cristo ndquié€’ tuz ca naquié’ Dios caz, Nu biti’
gaca ilé’eru’. Zoa cazé’ L& zl'atélo ca yugu'té le
bené” Dios. 16 Lu né’é Cristo bené’ Dios yugu'té
le dé, le nacud’ luzxiba, en le nacud’ luyu, yugu’
le rilé’eru’, en yugu’ le cabi gaca ilé’eru’, 1€ na’
ndcagaca lataj lo, en yugu’ yol-la’ unna bé’, en le
ndpagaca yol-la’ zx0n, en yugu’ yol-la” huaca que
yehua’ yub4, en que luyu ni. Yagu'té bené’ Dios lu
né’é Cristo para uzi'é xibé Lé’. 17 Cristo zoa cazé’



Colosenses 1:18 iii Colosenses 1:25

zi’alo cayugu'téle dé, ate’ yugu'té nacud’tica’so ni'a
queé’ Lé’. 18 Cristo ndquié’ Xdngaca bOnachi queé’,
en runddzjé’ quégaqui€’ yol-la’ na’ban. Naquié’ ca’
Nu gusi lo buban tsaz lu yol-la’ guti. Zi'alo L€
bubané’ tsaz lu yol-la’ guti para tsépisétéré’ ca
yugu’té le dé. 19 Cani guca, tu’ guyaza ladxé’é Dios
Xuz sGalen Cristo iduté le naca cazé’ Lé’. 20Ni’a que
le bené’ Cristo, Dios bené’ ga gaca ulu’hudaca tuz
len L& yugu'té le dé, le nacud’ luyu, en le nacud’
lazxiba. Buné’ léguequi tuz len L&’ tu’ bulaljé’ Cristo
xichOné’ cate’ gutié’ 1é’e yaga cruz.

21Libf’ili’, z’atéld nuld’alenli’-né’ Dios, en gucali’
ca yugu bonni’ biti’ ta’lé’ené’ Dios dxi’a lu icja
ladxi’do’oli’ ni’a que d6’ bid’ali’, pero na’a chibuné’
libf’ili’ tuz len Lé’. 22 Cani guca, tu’ budodi cuiné’
Cristo, en gutié’ ulaz queéli’ para gaca usudxin€é’
lib1’ili’ lahué’ Dios, ndcali’ quez queé’, en idu dxi’a,
ate’ cuntu nu bi gaca inné queéli’. 23 Cani gaca
channo ugd’anali’ tsutsu ca réajlé’éli’ Cristo. Gacali’
ca tu yu'u zxoa ga ré’ xilibi z6’6 que, en biti’ tseaj
bo’ ladxi’do’oli’ ca runli’ 16za didza’ dxi’a biyénili’,
1€ na’ raca liban que iduté yodzolio le bené’ Dios
zxan luzxiba. Dios buz6é’ neda’, Pablo, para gaca’
huen dxin que didza’ dxi’a na’.

Dxin budodé’ Dios lu né’é Pablo

24 Rudzéjada’ na’a ca naca le rigui’i rizaca’a para
gacalena’ libl'ili’, en ruudxi rizd’a lu iduté le naca’
le rigui’i rizaca’lena’ tsozxdn Cristo uldz que idu
le naca cazé€’ Lé’, le naca bonachi queé’. 25 Dios
bené’ ga naca’ huen dxin quégaca bOnachi queé’
Cristo, ate’ runa’ xichiné’ Dios, le budodé’ lu na’a
guna’ para gacalena’ libl'ili’, quixjd’a idu ca naca

xtidz€&’é Dios. 26 Ruzéajni’'ida’ bonachile nagachi’, 1€
na’ bigachi’ dza ni’te, ate’ cuntu nu benbé’ le, pero
na’a Dios chibului’iné’ bonachi néquiguequi quez
queé’ ca naca que. 27 Dios ga'uni quéziné’ guné’
ga ilunbé’e yugu’ yol-la’ tsahui’ idu que le nagacht’
ni, 1é na’ ta’yoni bonachi izd’a. Cani rnna 1€ na’
bigachi’: “Cristo naquié’ tuz len lib1’ili’, en naquié’
le naca 10za idéli’'li’ tsazli’ lu beni’ queé’.”

28 Runtu’ libdn queé& Cristo, en rusd’atuw’
ladxi’gaca yudgu'té bonachi, ate’ ruséditu’ léguequi
iduté yol-la’ réajni’i, para gaca usudxintu’ yugu'té
bonachi lahué’ Dios, naca idu ladxi'gaca tu’
ndcagaca tuz len Jesucristo. 29 Para gaca cani
runa’ dxin, en ruf’i ladxa’a udxi guna’1é ni, ruguna’
dxin yo6l-la’ hudca idu na’ runné’ Cristo quia’.

2

1Ré&€nda’ indzili’ rul’ida’ lddxa’a runa’ le gacalen
libi'ili’, enca’ le gacalen bonachi yodz0 Laodicea,
en le gacalen ca’ yugu'té nupa biti’ ila’lé’eni neda’.
2Runa’ cani para ila’dipa ladxi’gaquié’, en ildquié’
tuz lu yol-la’ nadxf’i, en ulu’zi’é xibé yugu'té yol-
la’ tsahui’ que yol-la’ run 16za idu le runna yol-la’
réajni'i queéru’. Caniraca para ilunb€’é le bigachi’
queé’ Dios Xuz, 1é na’ naca cazé’ Cristo. 3 Lu né’é
Cristo ruzi'iru’ xibé yugu’té yol-la’ tsahui’ que yol-
la’ rcada’, en yol-la’ réajni’i. 4 Lé ni rea’ libf’ili,
para cabi gaca nu si’ ye’e libf'ili’, nu guf’i didza’
tséajlé’éru’ le cabi ndcaté. 5 Sal-la’ zoa’ zi'tu’ ga
z0Oali’ 1u iduté le naca’, lu b0’ naca caza’ zbalena’
lib1’ili’, en rudzéjada’ tu’ rilé’eda’ ro’o xiba queély’,
en nacali’ tsutsu ca réajlé’éli’ Cristo.

6 Que 1€ ni na’, ca na’ guzxi’ lu nd’ali’ Xanruw’
Jesucristo, 1ésca’ cani ral-la’ gunli’ yugu'té le gunli’,
dzaguié’ Lé’ libi’ili’. 7 Ca na’ nun ga ré’ lui yaga,
enca’ ca na’ nayas z0’0 lu xilibi z6’0, guli'sdalen
Cristo. Guli'sOa tsutsu ca réajlé’éli’ Lé’, ca na’ chi-
nazédali’. Guli’guiética’sé’ Dios: “Xclenu’.”

Le cubindcaru’ tu’ dzagaru™-né’ Cristo

8 Guli’gun chi’i cuinli’ para cabi guf’ili’ lataj nu
si’ ye’e lib{’ili’, nu ugun dxin yol-la’ réajni’i quégaca
boOnachi, en yugu’ didza’ tannasé’ nacagaca iduté i,
ca naca le ta’lébi tun bonachi, en ca naca le tu’sedi
bonachi le naca que y6dzolio ni, en caléga le naca
xtidz&’é Cristo.

9 Iduté le naca cazé’ Dios zdalen Cristo sal-la’
b64qui€’ boOnachi, 10 ate’ libi’ili’ napali’ iduté le
naqui€’ Dios tu’ dzagali-n€’ Cristo, Nu rinnd be’e
yugu'té nupa tannd bé’, en yugu’ bonni’ dé lu
nd’agaquié’. 11 Narugu lu xipéla’gaquié€’ bonni’
judio le ruluf’i dd’gaquié’ Dios, pero libi’ili’, tu’
dzagali’ Cristo, zGalen lib{’ili’ le rului’i néquili’ queé’
Dios, le cabi néquini lu ni’a lu nd’agaca bonachi.
Yugu’ bonni’ judio tu’glié’ tu guidido’, pero libf’il’,
nadua iduté yol-la’ bonachi queéli’ le bénlenli’ dul-
la’. Cani naca queéli’ tu’ benli’ tsozx6én Cristo
cate’ gutié’ 1€’e yaga cruz. 12 Cate’ bidilali’ nisa
guca ca bigachilenli-né€’ Cristo tsozx6én yeru ba,
en bubdanlenli’-né’ ts6zxén tu’ guyeajlé’éli’ Dios, len
yol-la” huaca queé’ busubané’ Cristo lu yol-la’ guti.
13Z1’atélo gucali’ ca nupa chindtigaca tu’ nozi dul-la’
gubdaga’li’, en biti’ guzodalen libT’ili’ le rului’i néquili’
queé’ Dios, pero na’a Dios nuné’ ga nabdanlenli-
né’ tsozxodn Cristo, en buniti lahué’ libi’ili’ ca naca

yugu'té dul-la’ gubdga’li’. 14 Dios busulué’ yugu’
le nabaga’ru’ le nazuajgaca lu xiba queé’, 1é na’
tu'zegui ré'u didza’. Bugii€’ 1é na’ nabagaru’, en
budé’é le 1&’e yaga cruz ca tu le nabagué’é Cristo.
15 Cate’ gutié’ Cristo 1&’e yaga cruz, bugié’ yol-la’
huaca unna bé’ quégaca bd’ xihui’ unna bé’, en
quégaca b0’ xihui’ dé lu né’eguequi yol-la’ hudca,
tu’ bulu’e lahui le ndcagaca bé’ xihui’ na’, en bugie’
iduté le guta’ lu né’eguequi.

Ral-la’ giit’i ladxi'ru’ le naca que yehua’ yubd

16 Que 1€ nina’, biti’ guf’ili’ lataj nu uzegui libi’ili’
didza’ ca naca le ré’aj rdguli’, o tu’ cabi runli’
zx0n yugu’ dza lani, o tu’ cabi runli’ zxon beo’
si’ ruzé, o tu’ cabi runli’ zx6n yugu’ dza l&’ayi
quégaca bonachi. 17 Yugu'té 1€ ni naca ca tu bixin
que leral-la’gaca, ate’le ruluf’i yugu’'té 1€ ni naqui€’
Cristo caz. 18 Biti’ gif’ili’ lataj nu gun ga unitili’
le ral-la’ sT’ili’, nu runda’ bayudxi ga ilaca noxaj
ladxi’gaca bonachi, en ilun zx0n yugu’ gubaz 1d’ayi.
Tu’gutsa’ cuingaqui€’ le cabi bila’lé’ené’, en tun ba
zX0n cuingaquié’ canacale dz6 6s0 icjagaqui€’ lu yol-
la’ bondchisdé quégaqui€’. 19 Nu run cani biti’ da’
Cristo. Naquié’ Xanru’, en ruzgé€’ tsutsu iduté le
naca cazé’,le nacaru’' ré’u. Rugahué’le, en runé’ ga
naca tuz ni'a que le zeaj lu dxita lu bin, ate’ rizxén
iduté le naca cazé’ ca ré’éné’ Dios uxoné’ le.

20 Libf'ili’ chindtilenli-né” Cristo para cabir6
ilannd be’e xiba que yoddzolid libT'ili’. ¢Bizx que
runli’ tsca ni ndcali’ que yo6dz0lid, en runli’ ca
tannd bé’ xiba que? 21 Cani ta'nnd yugu’ xiba que
y0dz06lio ni:

Biti’ quitjanu’ 1€ ni.

Biti’ gagu’lé na’.
Biti’ canu’ ia’tu le dé.

22Yugu'té 1€ ni ila’niti cate’ chibugunru’ 1éguequi
dxin. Cani ndcagaca le ta'nna bé’ bonachi, en yugu’
xibd nazi’ lu né’eguequi. 23 Le ndcaté, yugu’ xiba
ni, téqui bonachi ndpagaca yol-la’ réajni’i. Tun ga
tuwlui’i cuinguequi ca bonachi yudo’, en ga tului’i
cuinguequi nOxaj ladxi’, en ga tu’saca’ zi’'gaca iduté
le zeaj naca caz, pero xiba ni biti’ ca’ tacalen ré’u
para gaca innd bé’eru’ yugu’ le rizé ladxi'ru’ lu yol-
la’ bOndchisd queéru’.

3

1 Na’a, channdé nubénlenli-né’ Cristo, guli’gufl’
ladxi’ le nacagaca que yehua’ yubda ga ni’ ro’é Cristo
cuita 1€’ ibéla Dios, ga ndquié’ lo. 2 Guli’sa” ladxi’
le taca xitsd’alo, en caléga le taca luyu ni. 3 Naca
queéli’ tsca chinatili’, ate’ yol-la’ na’ban queéli’
rapa chi’é Cristo ga ni’ zoa cazé” Dios. 4 Cristo
nabadnili’ lib{’ili’. Cate’ ului’i lahué’ L&, ni’'ir6 ului’i
loli’ ca’ lib1’ili’ ts6zx6n len Lé’ lu beni’ queé’.

Yol-la’ na’ban gula, en yol-la’ na’ban cubi

> Que 1é ni na’, guli’gun ga ila’'niti le nacud’len
lib1’ili’ que y6dz0lid ni:

Yugu’le rud’ do’, en le nacagaca xihut’,
en yugu’ le rizé 1adxi’'li’ le rud’ do’,

en yugu’ le rizé 1adxi’'li’ le naca xihui’,
en y0l-la’ ruhuidi’.

Y6l-la’ ruhuidi’ naca 1ébi ca nu reaj ladxi’ budd¢’
guidj budd’ yaga, tu’ cabi reaj ladxi’ Dios nu
ruhuidi’. 6 Tun boénachi yugu’ le cani, ate’ guné’
Dios Xiguia’ yagu'té nupa bit’ tingaca ca rnna

xtidz€’é. 7 Yugu’ dul-la’ cani benli’ ca’ libi’ili’ cate’

ni’ nadédili’ lu né’eguequi. 8 Na’'a, bitiré gunli’

yugu’ 1€ ni:

Biti'ro idzd’ali’, en biti'ro leli’.

Biti'rd nu gunli’ zi’, en biti'r0 inné xihui’li’.

Biti'r0 innali’le rud’ do’.

9 Biti’ si’ yé€’eli’ luzd’ali’ tuli’ ia’tuli’ tu’ chin-
ucd’anali’ le gucali’ zi’alo, en yugu’ le benli’ zi’alo.
10 Chindcali’ bonachi cubi, ate’ tu tu dza ricubili’,
ruhuo6dcaroli’ ca naca Nu na’ bun lib{’ili’, para
gunbé’éli’ L€’ idu ca ndquié’ Lé’. 11 Tu’ chidzagaru’-
né’ Cristo:

Biti'rd ndcaru’ bonni’ zi'tw’, en bonni’ judio.

Biti'r0 nacaru’ bonni’ narugu lu xipéla’gaquié’ le
naca bé nu da’ Dios, en bonni’ biti’ narugu
lu xipéla’gaquié’ 1€ na’ naca bé’.

Biti'rtd ndcaru’ bonni’ ta’yéajni'in€’, en bonni’ biti’
ta’yéajni'iné’.

Biti'r0 nacaru’ bonni’ nado’ogaquié’, en bonni’ biti’
nadod’ogaquié’.

Na’a, Cristo naqui€’ yugu'té le ndcagacalesaca’, en
dzaguié yugu'téru’.

12 Dios nadx{’iné’ libi’ili’, en gur®é’ libi’ili’ para
guéquili’ quez queé’. Que l€ nina’, ral-la”:
Gul'iladxi'li’ luzd’ali’, en gacali’ dxi’i ladxi’,
en noxaj ladxi’, en cuidi’ ladxi’,
en cézali’ zxon ladxi’.

13 Channo raca didza’ bizxaj tuli’ len ia’tuli’,
guli’'gud’ ilén luzd’ali’ tuli’ ia’tuli’, en buliniti lo
luzd’ali’ tuli’ ia’tuli’ ca na’ bené Cristo, buniti
lahué’libi’ili’. 14Le nazaca’téro ca yugu'té 1€ ni, ral-
la’ idx{'ili’ yugu’té bonachi, tu’ naca yol-la’ nadxi’ile
run ga ndcaru’ tuz, en ga nacaru’ idua. 15 Guli'gufl’



Colosenses 3:16 ix Colosenses 3:22

lataj le ribequi dxiicja ladxi’do’oru’ inna bé’ lu icja
ladxi’do’oli’, 1é na’ runné’ Dios queéru’. Que 1é ni
na’ bulidzé’ libi’ili’, para gacali’ tuz lu iduté le naca
cazé€’ Cristo. Guli’guié’ Dios: “Xclenu’.”

16 Guli’si’ lu nd’ali’ xtidzé’€ Cristo le gaca queéli’
tu yol-la’ tsahui’ zx6n. Tu’ zodalen libl'ili’ yol-la’
réajni'i queé’ Dios, buli’'sedi, en buli’zéjni’i luzg’ali’
tuli’ ia’tuli’. Idu ladxi'li’ guli'gul-la yugu’ salmo
queé’ Dios, en yugu’ le rul-la yol-la’ ba, en yugu’
le rul-la 1&’ayi, ate’ guiéli-né’ Dios: “Xclenu’.”
17 Yugu'té le runli’, le naca didza’ ruf’ili’ o le naca
dxin runli,, guli’'gun yugu'té lu L& Xanru’ Jesus,
en guiéli-né’ Dios Xuz: “Xclenu™, dzaguié’ Cristo
lib{'ili’.

Le ral-la’ gunru’ que luzd’aru’ tu’ néquiru’ queé’
Cristo

18 Lib{ili’, nigula nutsaga nd’alenli’ bonni’
queélr’,
guli’gun ca rnna xtidza’gaquié’ bonni’ que queéli’
caral-la’ gunli’, tu’ néquili’ queé’ Xanru'.

19 Lib{ili’, bonni’ nutsaga nd’alenli’ nigula
queéli,
guli’dxf’'i nigula que queélyi’,
en biti’ uzéli’ bach légacanu.

20 Libf'ili’, bii ra’bén,
guli’guin ca rnna yugu'té xtidza’gaquié’ xuz

xind’ali’.
Lé niraza ladxé’é Xanru'.

21Libf'ili’, nul6li’ ndcali’ XUizgaca bi’ido’,
biti’ todi b€ usina’li’ zxi'inili’,
para cabi hudaj ladxi’gacabi’.

22 Lib1'ili’, nuloli’ ndcali’ bonni’ nadd’ogaquié’,

guli’gun ca rnna yugu’té xtidza’gaquié’ xanli’ luyu
ni.

Calégaso gunli’ cani cate’ tu’yué’ libi'ili’

ca na’ tun nupa té’éni ilun ga ila’yaza ladxi'gaca
bonachi,

pero idu ladxi’li’ guli’gun xichingaquié’

caral-la’ ilun nupa tadxi Dios.

23 Canaca yugu'té le runli’, guli’gun idu ladxi’li’,

gaca ca runli’ xichiné’ Xanru/,

en calégaso ca runli’ Xichingaca bOnachi.

24 Chindz quézili’ ubi’é Xanru’ queéli,

gunné’ queéli’ le chinupé’é Dios quégaca nupa
ndcagaca zxi'ini cazé’.

Cani gaca, tu’ runli’ xichiné’ Xanru’ Jesucristo.

25Nurud’d¢’, ubi’é Xanru’ que nuna’ canacado’
rud’ nu na’, tu’ cabi utsé’é Dios ca ral-la’ ubi’é que
queégaca bonachi.

4

1Libf’ili’, nal6li’ ndcali’ xdngaca bonachi,
guli’gun le naca tsahui’, en le naca dxi’a
ca rugunli’ dxin yugu’ bonni’ huen dxin queéli’.
Guli'tsojné zoa ca’ Xanli’ yehua’ yuba.

2Libf'ili’, yugu'téli’,
buli’'lidzatica’sé’ Dios.
Buli’subdan 1adxi’li’ ulidzali’-né’ Dios,
en guli’'guié’: “Xclenu’.”

3La’ nd’aso cate’ rulidzali-né’ Dios, guli'nabi-né’
ca’ gacalené’ netu’, en gunné’ netu’ lataj quixjo’otu’
xtidz&’é Xanru’, para gaca uzéajni'itu’ bOnachi le
bigachi’ ca naca queé’ Cristo. Tu runa’ cani
nadzuna’ lidxi guié ni. 4 Guli'nabi-né€’ ca’ Dios,

gunné’ neda’ lataj usalaj 1d’ana’ le bigachi’ na’ ca
ral-la’ guna’.

>Luydl-la’ réajni’'i quedli’, guli’gun le runli’ 16gaca
nupa biti’ ta’yéajlé’ Cristo. Guli’'gunda’ dxin yugu’
dza uzd’ 1adx€’é Dios queéli’, gunli’ xichiné’. 6 Ral-
la’ guf’ili’ didza’ ca raza ladx€’é Dios, en ca ral-la’
gun nupa néquiguequi queé’. Ral-la’indzili’ ca’ naca
ral-la’ ubf’ili’ didza’, bi guiéli’ tu tu bonachi.

Yugu’ bonachi queé’ Cristo tu'gapa Dios
luzé’eguequi

7 Tiquico quixjoi'iné’ libf’ili’ le raca quia’ ni.
Naquié’ béchi'ru’ nadxi'iru’-né’. Naquié’ ca’ huen
dxin idu queé Xanru’, en runlené’ neda’ tsozxdn
dxin queé’ Xanru'. 8 Que 1€ ni na’ risél-la’a-né’
ga zo0ali’, para uzéajni'iné’ lib{’ili’ le raca quia’, en
utipé’ 1ladxi’li’. 9 Onésimo, béchi'ru’ na’ nabdbalené’
lib1’ili’ sa’yéajlen€’ 1€’ tsozxén. Naquié’ ca’ béchi'ruw’
nadxi’iru’-né’, en réajlé’é Xanru. Chopé’ ni
ulu’siyonné’ lib{’ili’ yugu'té le raca ni.

10 Aristarco, bonni’ na’ yi’ulené’ neda’ ts6zxdn
lidxi guié rugapé€’ Dios libi’ili’. Bi'i Marcos, bi’i
bonni’ queénu nigula zané’ Bernabé rugapabi’ Dios
ca’ libf’'ili’. Chigudxa’ libf’ili’ bi gunli’ queébi’ bi’i
Marcos na’. Channo huidabi’ ga zdali’, guli’gun-bi’
bal. 11 B6nni’ ni 1€’ Jesus, en zoa ia’tu 1€’ Justo lésca’
rugapé’ Dios libi'ili’. Nacud’ zidn bonachi judio
ta’yéajlé’ Cristo, pero tsOnnasé€’ ni ladaj bonachi
judio tuné’ dxin que le rinnd bé’é Dios tsdzxdn len
neda’, en tw’hui’ zxéndé’é€ neda’. 12 Epafras, bonni’
ni nababé’ ca’ lib{’ili’ rugapé’ Dios lib{’ili’. Naquié’
huen dxin queé’ Cristo, en idu ladxé’é rulidzé’
Dios, en rata’yutica’sé’ lahué’ gacalené’ libi'ili’ para

gacali’ idu ladxi’, en soéali’ ca’ sina’ gunli’ yugu'té
le ré’€ni quéziné’ Dios. 13 Runa’ ba nali queé’
Epafras na’, rui’ida’ ladxé’é libi’ili’ enca’ nupa
nacud’ yodzo Laodicea, en nupa nacud’ yodzo
Hierdpolis. 14 Demas, enca’ Lucas tu’'gapé’ Dios
libi'ili’. Naqui€’ Lucas bonni’ na’ ruiné’ bonachi, ate’
nadxl’iru-né’.

15 Guli'gapa Dios béchiru’ nacu’é Laodicea,
enca’ Ninfas, en bonachi queé’ Cristo nacud’ lidxinu
Ninfas na’. 16 Cate’ udxi uldbali’ guichi ni ga ni’
z0ali’, guli’'gun ga ulu’laba le bonachi queé’ Cristo
nacud’ Laodicea. Buli'laba ca’ lib{’ili" guichi na’
ila’s6l-la’ bonachi Laodicea na’ queéli’. 17 Guli’guié’
Arquipo: “Bé€ ladxuu gunu’ dxin na’ budodé’
Xanru’luno’o.”

18 Neda’, Pablo, ruzuaj caza’ lu guichi didza’do’
ni, rnnia’: Rugapa’ Dios lib{’ili’. Guli’ts6jné ca raca
quia’nadzuna’lidxi guié ni. Rinabida’-né’ Dios uzd’
ladx€’é queéli’ le naca dxi’a. jCa’ gaca!

